
«Оешмалар мөлкәтенә салым турында» 
Татарстан Республикасы Законына үзгәрешләр кертү хакында» 
Татарстан Республикасы закон проектына
АҢЛАТМА
«Оешмалар мөлкәтенә салым турында» Татарстан Республикасы законының гамәлдәге редакциясе нигезендә салым базасы кадастр бәясенә тәңгәл билгеләнә торган күчемсез милек объектларына мөнәсәбәттә салым ставкасы 2017 елда 1,2 процент, 2018 елга - 1,8 процент күләмендә билгеләнгән. Татарстан Республикасында салымны кадастр бәясеннән исәпләү мәйданы эчендәге бүлмәләрне дә кертеп 2 мең квадрат метрдан артык булган һәм халкы 145 мең кешедән артык булган торак пунктлар -  Казан, Чаллы, Әлмәт һәм Түбән Кама шәһәрләре территорияләрендә  урнашкан сәүдә үзәкләренә (комплексларына) мөнәсәбәттә гамәлгә ашырыла. Әлеге сәүдә объектларының исемлеге Татарстан Республикасының Җир һәм мөлкәти мөнәсәбәтләр министрлыгы тарафыннан ел саен раслана  (2017 елда - 2016 елның 25 ноябрендәге 3066-р номерлы карар гамәлдә). Салым түләүчеләргә салым авырлыгын киметү һәм аны бертигезрәк күләмдә арттыру  максатларында закон проекты тарафыннан 2018 елга әлеге мөлкәткә мөнәсәбәттә салым ставкасын 1,5 процентка кадәр киметү тәкъдим ителә. Салым ставкасын 1,8 проценттан 1,5 процентка киметүгә бәйле рәвештә республика бюджетына керми калган керемнең еллык суммасы 290 млн. сум тирәсе дип бәяләнә. 
Шулай ук закон проекты тарафыннан мөлкәткә салым буенча 2018 елның 1 гыйнварыннан үз көчләрен югалтачак ташламаларның гамәлдә булу вакытын салым түләүчеләрнең түбәндәге категорияләре өчен 2019 елның 1 гыйнварына кадәр озайту тәкъдим ителә:

- социаль-мәдәни өлкә,  сәламәтлек саклау, физик культура һәм спорт ихтыяҗлары өчен файдаланыла торган объектларга мөнәсәбәттә оешмаларга - уңайлы социаль климат формалаштыру, сәламәт яшәү рәвешен тәэмин итү, халыкка арзан бәяләрдән хезмәт күрсәтү өчен. 2015 ел өчен әлеге категория өчен ташлама суммасы 189,8 млн. сум;

- һава юлы буенча йөк ташуларны акчага гамәлгә ашыра торган авиация предприятиеләренә - бу аларга өстәмә чараларны предприятиене үстерү өчен тотарга мөмкинлек бирәчәк. 2015 ел өчен әлеге категория буенча ташлама суммасы 25,7 млн. сум;

- фәнни-тикшеренү һәм конструкторлык учреждениеләренә - янга калган акчалар җитештерү өлкәсенең яңа төрләрен өйрәнергә, төп чараларны яңартырга мөмкинлек бирәчәк. 2015 ел өчен әлеге категория буенча ташлама суммасы 6,4 млн. сум;

- бакчачылык, яшелчәчелек һәм дача коммерцияле булмаган гражданнар берләшмәләренә - гражданнарны, бигрәк тә өлкән яшьтәгеләрне социаль яклау өчен ташламаның зур булмаган суммасын да исәпкә алып. 2015 ел өчен әлеге категория өчен ташлама суммасы 18 мең. сум тәшкил иткән иде. 

Моннан тыш, Татарстан Республикасына эшкуарлыкка дәүләт ярдәме күрсәтү һәм аны үстерү, кече һәм урта бизнесны инновацияле өлкәгә җәлеп итү максатларында, биналарны ташламалы шартларда арендаларга мөмкинлек бирү өлешендә, закон проекты тарафыннан Россия Федерациясе һәм Татарстан Республикасы Хөкүмәтләре карарлары нигезендә булдырылган технопаркларга (индустриаль паркларга), инновацияле-технологик үзәкләргә 0,5 процент күләмендәге ташламалы салым ставкасын билгеләү тәкъдим ителә. Әлеге категория буенча алынып бетмәгән керемнәр суммасы 2015 ел шартларында  200 млн. сум тирәсенә бәяләнә. 
